Татарстан Республикасы

Апас муниципаль районы

Апас урта гомуми белем бирү, аерым фәннәрне тирәнтен өйрәнү мәктәбе

Киләчәккә илткән юл...

“Туган як серләре” республикакүләм экспедиция өчен иҗади эш.
                                                  Җитәкче: татар теле һәм әдәбияты            

                                                  укытучысы- Дәүләтшина Гүзәл Гәбделхәй                                              

                                                                                                                          кызы 
Апас- 2013
Киләчәккә илткән юл.

                                                       Киләчәккә юлны һәркем, һәр гаилә, һәр               

                                                       буын үзенчә сала. Сукмаклар төрле, ә  гүзәл          

                                                       эшләребез, гореф- гадәтләребез балаларга,   

                                                       оныкларга  түкми – чәчми тапшырылырга               

                                                                                                                           тиеш.
                                                                             “Сөембикә” журналы.

         Тәкъдим ителәчәк, “Туган як серләре” республика экспедициясенең иҗади альбомын “Киләчәккә юл” дип атарга булдык. Һәм аның билгеле сәбәпләре дә бар.
        Җитәкчебез Татарстанда пионерлар хәрәкете оешуга 90 ел тулуга багышланган, “Туган як серләре” дигән экспедициядә катнашырга кирәклеген, Апасыбызда әлеге хәрәкәтнең актив әгъзалары яшәвен,  күңелләре,  эш-гамәлләре белән һәрвакыт пионерлар булган  ветераннарыбыз барлыгын хәбәр итте.

      Һәрберебез уйга калды. Нишләргә? Нәрсәләр табарга мөмкин? Кем турында язарга була? Миңа  исә, уйлап торырга да кирәкмәде, чөнки нәкъ шушы теманы яктыртырлык, пионерлар хәрәкәтенең башында торган, кызыл галстуклы дәү әнием турында язарга була ич. Миңа бик теләп, сыйныфташым- Дәүләтшина Эльвина ярдәм итәргә алынды. 

Тарихка күз салыйк.
            1922 елның февраль-апрель айларында Мәскәү урамнарында тигез сафларга тезелеп үткән, кызыл галстуклы балалар күренә башлый. Болар- беренче пионер отрядлары була. В. Ленинның тормыш иптәше Н. Крупская балалар оешмасын төзүгә үзенең бөтен көчен бирә. 1922 елның 19 маенда комсомолның II Бөтенроссия съезды пионер оешмалары төзү турында карар кабул итә. Әлеге карар нигезендә барлык шәһәрләрдә,  авылларда  пионер
оешмалары төзелә башлый.  

Үткән буыннарның идеаллары Александр
Матросов, Зоя Космодемьянская, яшь 
гавардиячеләр кебек каһарманнар 
булса, бүгенге көн балаларының 
идеаллары инде башка геройлар. Ләкин
 без ышанабыз: кайчан да булса пионер ялкыны хәзерге һәм киләчәк буын балалар күңелендә дә кабынып китәр. Чөнки кайбер республикаларда һәм күп кенә авылларда кызыл галстуклы балалар күренә башлады инде.

           “Зөя” ял һәм сәламәтләндерү үзәге- пионерлар хәрәкәтенең актив дәвамчысы. Анда ял итүче укучыларга җитәкчеләре һәм тәрбияче- вожатыйлары, чын мәгънәсендә патриотик тәрбия бирә. 

Иҗади альбомның  “Киләчәккә юл” дип аталуы юкка түгел.

Иске пионерлар йорты бинасы. Түбәндәге рәсемдә (уңнан икенче) аның директоры Әминә апа.

“Сәләт” балалар иҗаты үзәге, шул пионерлар йортының киләчәк балкышы.
Алдагы биттә (сулдан беренче)  аның директоры- Сәгдиева Лилия Аромат кызы. 

Чыннан да, сокланырлык, үрнәк алырлык эшләре белән алдынгы бу- үзәк.

Язмабыз герое- 30 ел берөзлексез балалар белән эшләгән методист һәм директор вазифаларын башкарган-
Миләүшә Сәмигулла кызы Вәлиуллина-
1965нче елда пионерлар һәм укучылар йортында массовик- оештыручы булып эшли башлый.

Бу рәсемдә ул уртада- Бөтенсоюз пионер оешмасының
 50- еллык республика бәйрәмендә төшкән. 

Туристик слетларда катнаша
[image: image33.jpg]



[image: image9]
Иле өчен, җире, Ватан өчен
Гомерләрен биргән кемнәр бар?

“Пионер” дип атыйк, “Комсомол” дип,

Тарих безне үзе турылар.

Апасның беренче пионеры, пионерларның әйдәүчесе- Мәгъсүмә апа Гыйниятова.

Ул- Миләүшә Сәмигулла кызының  укытучы- остазы була. 

Һәрвакыт янәшәсендә ярдәмчеләре була:

Гобәйдуллина Венера Исхак кызы  һәм Әхмәтсафина Гөлшат Азат кызы 
Күңелләрдә якты хатирә.

Быел Татарстанда  үткәннәрнең якты хатирәсе булып  күңелдә калган пионер оешмасы төзелүгә  90 ел тула. Бөтенсоюз пионер оешмасы балаларны Ватанга һәм туган халкына тугры булырга, тәртипкә чакырды; олыларны хөрмәт итәргә, кечкенәләргә булышырга өйрәтте. Бәйрәм саен сугыш һәм хезмәт ветераннарын мәктәпкә чакырып, батырлык дәресләре үткәрелә иде. Чит илдәге балалар белән хатлар алышу, тимурчылар, табигать дуслары хәрәкәтләре, тимер-томыр һәм макулатура җыюлар да пионер оешмасы белән бәйле. 

“Ялкын” журналы һәм “Яшь ленинчы” газетасы чыга башлауның 60- еллыгына багышланган I республика слеты. Миләүшә Сәмигулла кызы артта уңнан өченче. 18- 20 нче май, 1984 нче ел.
Моннан 20 еллар элек 19 май Пионерия көне буларак билгеләп үтелә иде. Бу көнне урман-кырларга чыгып, пионер учаклары ягылды, дружина сборлары үткәрелде. Мәктәп балалары өчен генә түгел, зурлар өчен дә чын бәйрәм була иде бу көн. Ул бәйрәм балаларның тормышына бер ямь, жылылык кертте, бердәмлек һәм дуслык хисе уятып торды.

Монда Миләүшә Сәмигулла кызы  (уңнан икенче)  1976 нчы елның 26 нчы апрелендә II республика өлкән  пионервожатыйлар слетында төшкән.

Сулдан беренче Садыйкова Венера апа Болынбалыкчы урта мәктәбенең өлкән пионервожатые. Бөтенсоюз пионервожатыйлар делегаты.

Бу рәсемдә ул беренче рәттә уңнан өченче булып баскан.

Миләүшә Сәмигулла кызы  иң элек укучылар белән кирәкле эшләрне оештырган, аннары шул турыда редакцияләргә мәкаләләр язып җибәргән. Алай гына да түгел әле, Казанга ул мәктәпләрдә чыгарылган иң яхшы стена газеталарын, балалар йортларына бүләк итәр өчен үзләрендә җыелган оекбашлар, китаплар, уенчыклар илтә торган булган.

Аның өе музей- йортны хәтерләтә. Бер бүлмәсе бай китапханә, бер бүлмәсе- күргәзмә- зал. Ул вакытта ук яздырган газета- журналлары, аларның кушымталары хәзер дә шәхси китапханәсендә саклана. 

Балалар оешмасында эшләүчеләргә генә түгел, яшьлек еллары Совет чорына туры килгән урта һәм өлкән буын вәкилләренә дә кадерле ул көн.  1990 елдан бирле республикада, пионерлар оешмасының дәвамчысы булып, Татарстан варислары берлеге эшли. 2011-2013 елларда республикабызда “Татарстан  балалары” дигән  максатчан программасы эшли.  

  Халык мәгарифе отличнигы, бик күп сандагы грамоталар, мактау кәгазьләре белән бүләкләнгән Миләүшә апа- үзе бер энциклопедия, үзе бер сихри дөнья. Аның тормыш юлы катлаулы, бик күп сикәлтәле юллар белән уралган булса да, мәгънәле һәм эчтәлекле. Һәр юлны ул аң, фикер белән хәл итеп килә. 

   Әдәбият-сәнгать белән кызыксынып яшәгәнгә күрә ул, пионерлар һәм укучылар йорты директоры булып эшләү елларында күпме газета, китап укучылар конференцияләре, язучылар белән очрашулар оештырган. 

Аңа 30 ел балалар белән эшләү дәверендә бик күп экскурсияләрдә дә булырга туры килгән.  Районның алдынгы пионерларын Ленинград, Волгоград, Мәскәү, Севвастополь һәм башка шәһәрләргә алып барган. Таләпчән, һәр эшне җиренә җиткереп башкарырга тырышучы тәҗрибәле  кеше өлкән вожатыйларга, класс җитәкчеләренә ярдәм кулы сузарга һәрчак әзер булган. Районда пионер эшләрен оештыручы буларак, балаларны төрле кызыклы эшләргә һәвәсләндерү өчен янып, башкаларда да шул ялкынны сүндермичә, дәртләнеп эшләгән кеше ул- Миләүшә апа.

 Аның һәр эшкә теләп алынуын, хезмәтеннән тәм табуын күргән тормыш иптәше-  минем дәү әтием- олы таянычым. Безнең  ярдәмчебез, киңәшчебез һәм терәгебез. Алар хәзер дә бер-берсен ярты сүздән аңлап, хөрмәт итеп яшиләр. Бар күңел назларын биреп  мине тәрбиялиләр.  

   Яше олыгая баруга карамастан, Миләүшә апа әле дә балалар тормышыннан аерылырга теләми.  Бүген дә аның ялкынлы “пионер” булып калуы аңа            

                                        булган ихтирамны тагын да арттыра. [image: image22.jpg]



 Фән һәм мәгариф министры  Р.Ф.Шәйхелисламов тарафыннан бирелгән рәхмәт хаты-2007 ел, Фән һәм мәгариф министры Н.М.Вәлиев тарафыннан пионериянең 85 еллыгы уңаеннан бирелгән рәхмәт хаты-2008 ел,  Апас районы хакимият башлыгы А.С. Хәнифәтуллин тарафыннан бирелгән рәхмәт хаты-2002 ел, Апас районы  гәҗите “Йолдыз” редакторы Ә.Б.Җәләлиев тарафыннан бирелгән диплом-2006 ел,. Һ.б.

Яшь буын тәрбияләүдә сезнең алтын киңәшләрегез, тәҗрибәгез безгә үрнәк.

Газимова Роза 
Фатыйхов Зөфәр Расыйх улы Миләүшә Сәмугловнаның эшен дәвам итүче.  

Пионериянең 90 еллыгы якынлашкан көннәрдә, шушы түгәрәк дата белән котлап, язмабыз  героена озын гомер, нык сәламәтлек, гаиләдә  тигезлек, иминлек телибез.

                          Актив пионервожатый Тимеркәева Даимә  















[image: image42.jpg]


[image: image43.jpg]


[image: image44.jpg]


[image: image45.jpg]


[image: image46.jpg]


[image: image47.jpg]


[image: image48.jpg]


[image: image49.jpg]


[image: image50.jpg]


[image: image51.jpg]


[image: image52.jpg]


[image: image53.jpg]


[image: image54.jpg]


[image: image55.jpg]


